
सोमवार, 26 मार्च, 2018/5 चैत्र, 1940 (शक)
टैक्सी चलाने वाली निजी कंपनियों के लिए सड़क सुरक्षा संबंधी मापदण्ड
3456. श्री हरिवंशः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार के पास सड़क प्रयोक्ताओं में सड़क सुरक्षा के संबंध में जागरुकता उत्पन्न करने के लिए टैक्सी चलाने वाली निजी कंपनियों के साथ मिलकर कार्य करने का कोई प्रस्ताव है;

(ख) क्या सरकार इन कंपनियों से अपने चालकों को सड़क सुरक्षा संबंधी मापदण्डों का कड़ाई से पालन करने तथा सड़क के अन्य प्रयोक्ताओं के लिए नज़ीर पेश करने का आग्रह करेगी; और
(ग) यदि हां, तो इस संबंध में ब्यौरे क्या हैं?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क):
सड़क परिवहन और राजमार्ग मंत्रालय के विचाराधीन ऐसा कोई प्रस्‍ताव नहीं है। 
(ख) और (ग):
सड़क परिवहन और राजमार्ग मंत्रालय मोटर यान अधिनियम, 1988 और केंद्रीय मोटर यान नियम, 1989 संचालित करता है। तथापि, इनके प्रावधानों का प्रवर्तन राज्‍यों/संघ राज्‍य क्षेत्रों द्वारा किया जाता है। सड़क परिवहन और राजमार्ग मंत्रालय समय-समय पर मोटर यान अधिनियम, 1988 और केंद्रीय मोटर यान नियम, 1989 के सख्‍त प्रवर्तन के लिए राज्‍यों/संघ राज्‍य क्षेत्रों को एडवाइजरी जारी कर रहा है। 
इस प्रकार सड़क परिवहन और राजमार्ग मंत्रालय टी. वी. स्‍पॉट्स/रेडियो जिंगल्‍स की टेलीकास्‍टिंग/ब्रॉडकास्‍टिंग, सिनेमा स्‍लाइडों के डिस्‍प्‍ले आदि के रूप में विभिन्‍न प्रचार उपाय कर रहा है जिसमें चालकों सहित विभिन्‍न सड़क प्रयोक्‍ताओं में सड़क सुरक्षा के संबंध में जागरूकता उत्‍पन्‍न करने के लिए सड़क सुरक्षा संदेश होते हैं। 

